ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՆ ԴԱՏԱՎԱՐՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ

	1. ՀՀ կրթության, գիտության, մշակույթի և սպորտի նախարարություն
	15.01.2026թ.

	
	01/18.2/1138-2026

	Դիտողություններ և առաջարկություններ առկա չեն:
	Ընդունվել է ի գիտություն:

	2. ՀՀ վճռաբեկ դատարան
	16.01.2026թ.

	
	ԵԴ/10-26

	Դիտողություններ և առաջարկություններ առկա չեն:
	Ընդունվել է ի գիտություն:

	3. ՀՀ հակակոռուպցիոն կոմիտե
	16.01.2026թ.

	
	Ե/415-2026

	Դիտողություններ և առաջարկությունները առկա չեն:
	Ընդունվել է ի գիտություն:

	4. ՀՀ քննչական կոմիտե
	19.01.2026թ.

	
	01/22/15686-2026

	Դիտողություններ և առաջարկությունները առկա չեն:
	Ընդունվել է ի գիտություն:

	5. ՀՀ մարդու իրավունքների պաշտպան
	20․01․2026թ․

	
	01/13.2/297-2026

	«Հայաստանի Հանրապետության քրեական դատավարության օրենսգրքում լրացում կատարելու մասին» նախագծի (այսուհետ նաև՝ Նախագիծ) վերաբերյալ Մարդու իրավունքների պաշտպանի աշխատակազմի նկատառումները հանգում են հետևյալին․
Նախագծի 1-ին հոդվածով լրացվող 3.1-ին մասի համաձայն՝ մեղադրյալի կրթության շարունակականությունն ապահովելու նպատակով՝ սույն հոդվածի 2-րդ մասի 1-ին կետով նախատեսված սահմանափակումից դատարանի որոշմամբ կարող է սահմանվել բացառություն՝ կրթական ծրագրերով հեռավար (դիստանցիոն) կրթությունը շարունակելու մասով։
Նշված նորմի վերլուծությունից հետևում է, որ այն դեպքում, երբ մեղադրյալի նկատմամբ որպես խափանման միջոց կիրառվում է տնային կալանքը և դատարանը որոշում է մեղադրյալին արգելել նաև ունենալ նամակագրություն, հեռախոսային խոսակցություններ, օգտվել հաղորդակցության այլ ձևերից, այդ թվում՝ փոստային առաքանուց՝ դատարանն իր հայեցողությամբ կարող է քննարկել և որոշում ընդունել կրթական ծրագրերով հեռավար (դիստանցիոն) կրթությունը շարունակելու մասով սահմանափակումից բացառություն անելու վերաբերյալ։ 
Մինչդեռ՝ միջնակարգ կրթությունը Հայաստանի Հանրապետությունում պարտադիր է։ Պետությունը պետք է երաշխավորի յուրաքանչյուր երեխայի պարտադիր միջնակարգ կրթության հնարավորությունը։ 
Հաշվի առնելով վերոգրյալը՝ անհրաժեշտ է օրենսդրությամբ նախատեսել տնային կալանքի ներքո գտնվող անչափահասների կրթության իրավունքի իրացման այնպիսի հնարավորություն, որով կբացառվի դատարանի կողմից համապատասխան որոշման ընդունման բացակայության պայմաններում երեխայի կրթության իրավունքի իրացումը չապահովելու դեպքերը։ 
	Չի ընդունվել:

Նկատի ունենալով տնային կալանքի կրման և դրա նկատմամբ վերահսկողության առանձնահատկությունները՝ դատարանը յուրաքանչյուր դեպքում պետք է հնարավորություն ունենա գործի հանգամանքների և ներկայացված տվյալների հիման վրա գնահատել հաղորդակցության միջոցների օգտագործմամբ մեղադրյալի կրթական ծրագրերին մասնացկության հնարավորությունը:

	6․ ՀՀ գլխավոր դատախազութուն
	20․01․2026թ․

	
	02//1299-2026

	Դիտողություններ և առաջարկությունները առկա չեն:
	Ընդունվել է ի գիտություն:

	7․ ՀՀ ներքին գործերի նախարարություն
	20․01․2026թ․

	
	43/6/12855-26

	Դիտողություններ և առաջարկությունները առկա չեն:
	Ընդունվել է ի գիտություն:

	8․ ՀՀ բարձրագույն դատական խորհուրդ
	20․01․2026թ․

	
	ԴԴ/162-26

	Դիտողություններ և առաջարկությունները առկա չեն:
	Ընդունվել է ի գիտություն:

	9․ՀՀ ազգային անվտանգության ծառայություն
	21․01․2026թ․

	
	11/91

	Դիտողություններ և առաջարկությունները առկա չեն:
	Ընդունվել է ի գիտություն:

	10. ՀՀ վարչապետի աշխատակազմի սոցիալական հարցերի վարչություն
	13.02.2026թ.

	
	02/10.19/4271-2026

	Նախագծով առաջարկվում է ՀՀ քրեական դատավարության օրենսգրքի 123-րդ հոդվածը լրացնել նոր 3.1-րդ մասով, մասնավորապես՝ 
3․1 Մեղադրյալի կրթության շարունակականությունն ապահովելու նպատակով՝ սույն հոդվածի 2-րդ մասի 1-ին կետով նախատեսված սահմանափակումից դատարանի որոշմամբ կարող է սահմանվել բացառություն՝ կրթական ծրագրերով հեռավար (դիստանցիոն) կրթությունը շարունակելու մասով։ 
Նախագծին կից հիմնավորման մեջ անդրադարձ է կատարված «Հանրակրթության մասին» օրենքով նախատեսված հեռավար (դիստանցիոն) կրթություն ստանալու հնարավորությանը, սակայն հեռավար կրթության հնարավորություն նախատեսված է նաև «Մասնագիտական կրթության և ուսուցման մասին» (8-րդ հոդվածի 5-րդ մաս), և «Բարձրագույն կրթության և գիտության մասին» (10-րդ հոդվածի 3-րդ մասի 6-րդ կետ) ՀՀ օրենքներով: Հաշվի առնելով վերոնշյալը՝ պարզաբանման կարիք ունի այն, թե տնային կալանքի տակ գտնվող որ տարիքային խմբերում գտնվող մեղադրյալներին կամ որ կրթական ծրագրերին է վերաբերվելու նոր լրացվող կետը: Ըստ այդմ՝ լրամշակման կարիք ունի կամ նախագիծը կամ նախագծի հիմնավորումը՝ այն համապատասխանեցնելով նախատեսվող կարգավորումներին:
	Ընդունվել է մասնակի:
Նախագծի ընդունման նպատակը մեղադրյալի հանրակրթության շարունակականության ապահովումն է՝ որպես պարտադիր և պետության կողմից երաշխավորված կրթության իրավունքի իրացում։ Այս կապակցությամբ կարևոր է նշել, որ «Հանրակրթության մասին» ՀՀ օրենքի 3-րդ հոդվածի 1-ին մասը սահմանում է որ հանրակրթություն անձի ուսուցման և դաստիարակության գործընթաց է, որն իրականացվում է նախադպրոցական, տարրական, հիմնական, միջնակարգ կրթության հիմնական և լրացուցիչ ծրագրերով։
Ուստի վերգրյալից բխում է, որ առաջարկվող լրացումը չի տարածվում «Մասնագիտական կրթության և ուսուցման մասին» և «Բարձրագույն կրթության և գիտության մասին» ՀՀ օրենքներով կարգավորվող մասնագիտական և բարձրագույն կրթության վրա, որոնք պարտադիր կրթական ծրագրեր չեն։
Բացի այդ, «Հանրակրթության մասին» ՀՀ օրենքի 30-րդ հոդվածի 26.5-րդ կետի համաձայն՝ հանրակրթության բնագավառում կրթության պետական կառավարման լիազորված մարմինը սահմանում է հանրակրթական ուսումնական հաստատություններում հեռավար (դիստանցիոն) կրթության կազմակերպման կարգը: Այդ կարգը սահմանվում է Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մայիսի 20-ի N 09-Ն հրամանով, որը վերաբերում է միայն հանրակրթության ոլորտում հեռավար կրթության կազմակերպման և իրականացման ընթացակարգին։
Վերոգրյալի համատեքստում Նախագծի ընդունման հիմնավորումը լրամշակվել է։



